
DIOLCHGARWCH 1

Amcanion: 

dysgu ein bod angen diolch i Dduw am bopeth da yn ein bywyd, ac nid bwyd a diod yn unig.

Cymeriadau:

Arweinydd

Pyped (dylech newid yr enw i enw eich pyped arbennig chi)

Offer:

Pensel,

Papur

(y pyped i ymddangos fel petai’n ysgrifennu, ac yn meddwl)

Arweinydd:  Helo Bryn.  Beth wyt ti’n ei wneud?

Bryn: 

Dw i’n ysgrifennu rhestr.

Arweinydd:
Rhestr siopa?

Bryn:

Na.  Rhestr o bethau dw i am ddiolch i Dduw amdanyn nhw yn y 



Gwasanaeth Diolchgarwch yn yr ysgol.

Arweinydd:
Beth sy gen ti i lawr?

Bryn:

moron, bresych, tomatos, pysgod, tatws.

Arweinydd:
Da iawn.  Pam wyt ti’n edrych mor bryderus?

Bryn:

Dw i’n styc!

Arweinydd:
Styc?

Bryn:
Dw i’n methu meddwl am ddim byd arall – a dweud y gwir, dw i ddim yn ddiolchgar iawn i Dduw am rai o’r pethau ar fy rhestr.

Arweinydd:
Pam?

Bryn:
Dydw i ddim yn hoffi bresych.  Mae’n well gen i fish fingers na physgod, ac mae’n well gen i waffles na thatws!

Arweinydd:
Wel....pa lysiau wyt ti’n eu hoffi?

Bryn:
Pys a Baked Beans.

Arweinydd:
Iawn.  Ysgrifenna pys a ffa pôb yn lle bresych, a rho waffles yn lle tatws.

Bryn:
Ydy hynny’n OK?

Arweinydd:
Ydy.  Rwyt ti am ddweud diolch wrth Dduw amdanyn nhw, yn dwyt?

Bryn:
Ydw.  Iawn. (symud pensel)  Pys, beans, tomatos, fish fingers a waffles.  Un, dau, tri, pedwar, pump o bethau.  Dydy hynny ddim yn ddigon.

Arweinydd:
Fe wna i dy helpu di.  Beth wyt ti wedi ei wneud heddiw?

Bryn:
Nofio y bore yma.  Yna mynd ar feic a chwarae pêl droed hefo fy ffrindiau, a gwylio’r teledu.

Arweinydd:
Beth am ddweud diolch wrth Dduw am ddŵr y pwll nofio, am feic ac am bod yn ddigon iach i reidio beic, a rhedeg ar ôl pêl, ac am y teledu a rhaglenni teledu.

Bryn:
Ond roeddwn i’n meddwl bod Diolchgarwch yn amser i ddiolch i Dduw am fwyd a diod.

Arweinydd:
Rydyn ni yn dweud diolch am fwyd a diod, ond mae’r Apostol Paul yn ei lythyr at yr Effesiaid yn dweud bod angen i ni ddiolch am bob dim, nid jyst bwyd a diod.

Bryn:
Achos Duw sy’n rhoi y pethau eraill yma i ni hefyd, nid jyst bwyd a diod?

Arweinydd:
Ie.

Bryn:
Hm!  Reit!  

Rydw i am ddiolch i Dduw am....(cymryd gwynt mawr a symud y bensel wrth restru)


Gyfrifiadur,


Lemonêd


DVDs


Ffrindiau


Siocled


Llyfrau


Gwyliau


Glan y môr (stopio’n sydyn a chodi pen)


........rhaid i mi fynd.

Arweinydd:
Pam?

Bryn:
Does gen i ddim digon o bapur ar gyfer fy rhestr.  Hwyl!

Arweinydd:
Hwyl fawr, Bryn.

